NIMP 2030 guna pendekatan berasaskan misi

Kuala Lumpur: Pelan In-
duk Perindustrian Baharu
2030 (NIMP 2030) meng-
gunakan pendekatan bera-
saskan misi, tidak seperti
pelan transformasi indus-
tri sebelum ini dan tiga
pelan induk sejak 1986, ka-
ta Perdana Menteri Datuk
Seri Anwar Ibrahim.

Beliau berkata NIMP
2030 adalah dasar dengan
misi jelas yang akan me-
rangsang bukan sahaja ke-
seluruhan ekosistem pem-
buatan tetapi juga seluruh
negara untuk memacu
transformasi perindustri-
an dan merealisasikan wa-
wasan Malaysia.

“Dengan tempoh tujuh
tahun yang singkat, NIMP
2030 mesti mengambil
pendekatan transformatif
dan pantas untuk menca-

pai matlamatnya.
Berdasarkan penilaian
teliti dan perundingan
meluas, empat misi telah
dirumuskan untuk mema-
cu transformasi industri
secara besar-besaran,” ka-
ta Anwar dalam ucapan-
nya pada pelancaran NIMP
2030, di sini, semalam.
Empat misi berkenaan
ialah memajukan komple-
siti ekonomi, menyegera-
kan pendigitalan, mendo-
rong pelepasan karbon
bersih-sifar dan men-
jamin keselamatan ekono-
mi dan keterangkuman.
Misi ini akan disokong
empat pendaya utama un-
tuk menangani cabaran
sistemik dan institusi, ka-
tanya.
“Pendaya ini termasuk
menangani cabaran pem-

biayaan, memupuk pem-
bangunan dan pemerole-
han tenaga kerja, menam-
bah baik pengalaman pe-
labur dan meningkatkan
mekanisme tadbir urus.

“Untuk memberikan do-
rongan kepada pelaksana-
an segera NIMP, beberapa
projek berasaskan misi
(MBP) telah dikenal pasti,”
kata Perdana Menteri.

Anwar berkata, projek
yang dijalankan ini dijang-
ka mempercepatkan pem-
bangunan ekosistem ink-
lusif yang menyepadukan
perusahaan kecil dan se-
derhana (PKS) ke dalam
rantaian nilai dan me-
ningkatkan keseluruhan
industri.

Pelan induk baharu itu
akan menyaksikan lebih
banyak MBP dalam masa

terdekat kerana industri
dijangka dapat menerima
pendekatan baharu ini ser-
ta faedahnya kepada sya-
rikat dan limpahan yang
akan dihasilkannya untuk
ekonomi, katanya.

Untuk mewujudkan in-
tegrasi ekonomi yang lebih
baik dengan negara jiran,
beliau berkata, NIMP 2030
merancang untuk mewu-
judkan kerjasama yang le-
bih kukuh dengan mereka
bagi rantaian bekalan yang
lebih berdaya tahan, de-
ngan usaha mencapai in-
tegrasi industri terpilih di
seluruh Asean.

“Ini menekankan kepen-
tingan pelaburan langsung
asing (FDI) memandang-
kan ia secara tidak lang-
sung akan meningkatkan
Pelaburan Langsung Do-

mestik (DDI) apabila fir-
ma-firma multinasional
(MNC) berpangkalan di
Malaysia bertindak men-
dapatkan sumber produk
serta perkhidmatan dari-
pada syarikat tempatan.
“DDI yang strategik juga
berpotensi untuk menarik
lebih banyak FDI kerana
pelabur menganggap DDI
sebagai penanda aras ke-
yakinan dan komitmen pe-
labur domestik ke arah
memperkukuh  landskap
pelaburan serta perniaga-
an negara,” kata beliau.
Perdana Menteri berka-
ta, sejajar dengan kepen-
tingan alam sekitar, sosial
dan tadbir urus (ESG) ser-
ta peranannya dalam
mentransformasi lands-
kap ekonomi, NIMP turut
menjadikan keseluruhan

bab Push for Net Zero (Pe-
ningkatan Sifar Bersih),
sebagai sebahagian dari-
pada misinya.

Anwar berkata, Kemen-
terian Pelaburan, Perdaga-
ngan dan Industri (Miti)
juga mempunyai satu
rangka kerja yang akan di-
lancarkan dalam masa be-
berapa minggu lagi dalam
usaha membina kapasiti
ESG PKS.

“Usaha itu penting bagi
memastikan  penyertaan
berterusan PKS dalam
ekosistem vendor MNC
yang patuh ESG,” katanya.

Bagi memastikan aspek
keterangkuman,  Anwar
berkata NIMP 2030 akan
turut mewujudkan pe-
luang bagi pertumbuhan
PKS Malaysia dalam sektor
pembuatan.

